
ABSTRAK

Kajian yang bertajuk “Perawi-perawi Yang Berbicara Mengenai Imam At-Tarmizi di
Dalam Sunannya- Mengumpul Dan Mengkaji” ini didatangkan bagi menyingkap
kemusykilan tentang martabat para perawi yang berbicara mengenai Imam At-
Tarmizi dari sudut keadilan (A’dalah) dan disiplin ilmu (Dhobit) dan adakah terdapat
persetujuan para ulama_tentang hal tersebut ataupun tidak.Untuk menangani
kemusykilan ini penyelidik perlu menjawab persoalan-persoalan berikut: Berapakah
bilangan perawi yang berbicara mengenai Imam At-Tarmizi di dalam sunannya?
Apakah metodologi yang digunakan oleh Imam At-Tarmizi di dalam sunannya?
Apakah martabat para perawi yang berbicara mengenai Imam At-Tarmizi dari sudut
keadilan dan disiplin ilmu? Kajian ini bertujuan memberi penerangan bilangan perawi
yang berbicara mengenai Imam At-Tarmizi di dalam sunannya serta menghuraikan
Juga kaedah yang digunakan pada “jarah” dan “ta’dil” dan menerangkan nilai
kepentingan pendapat para imam muhaddithin pada “jarah” dan “ta’dil” di samping
membandingkannya dengan pendapat ulama “jarah” dan “ta’dil”. Dalam
menyediakan kajian ini, penyelidik telah menggunakan pendekatan induktif untuk
mengesan pendapat Imam Tarmizi tentang perawi serta pendapat-pendapat ulama
“jarah” dan “ta’dil” tentang hal tersebut disamping menggunakan kaedah deduktif
untuk menganalisis teks-teks tersebut beserta kajiannya sebagai kajian perbandingan
serta mengeluarkan hukum yang betul dan tepat yang mencerminkan keadaan perawi
mengikut peraturan dan piawaian ilmu hadis. Kajian ini memberi sumbangan dalam
bidang ilmu pengetahuan dan amat diperlukan masyarakat di mana ia mengisahkan
kehidupan Imam At-Tarmizi serta memberi gambaran berkaitan kaedahnya dalam
ilmu “jarah” dan “ta’dil” melalui kitabnya Sunan At-Tarmizi di samping
menerangkan nilai kata-katanya tentang ulama “jarah” dan “ta’dil” seterusnya
memberi gambaran kepada masyarakat mengenai kaedah para imam muhaddithin
dalam menyiasat dan menerima berita serta menjatuhkan hukum terhadap orang lain.
Dapatan kajian menunjukkan bahawa bilangan perawi yang berbicara mengenai Imam
At-Tarmizi adalah seramai hampir empat puluh orang perawi. Imam At-Tarmizi
menggunakan kaedah mudah pada “jarah” dan “ta’dil” dan pendapatnya tidak diambil
pada zahimya sahaja tetapi harus dikaji dan dibandingkan dengan pendapat-pendapat
imam yang lain. Penyelidik menyarankan pelajar-pelajar yang mengkaji ilmu ini
supaya mengkaji imam-imam yang lain selain Imam At-Tarmizi dari segi hukum dan
martabat.

